SERVIZO
GALEGO ,
DE SAUDE AREA SANITARIA DE VIGO

A XUNTA ADXUDICA AS OBRAS DA NOVA UNIDADE DE HOSPITALIZACION A
DOMICILIO DO HOSPITAL ALVARO CUNQUEIRO POR 581.485 EUROS

* O contrato forma parte dos 5,7 millons de euros comprometidos polo
Executivo galego para levar a cabo reformas e melloras nos hospitais
publicos de Vigo

* A nova Unidade HADO do centro hospitalario vigués tamén vera ampliado o
seu equipo de profesionais

Vigo, 12 de marzo de 2024.- A Xunta de Galicia acaba de publicar no Perfil do
Contratante a adxudicacion das obras da nova Unidade de Hospitalizacion a Domicilio
(HADO) do Hospital Alvaro Cunqueiro de Vigo, por un importe de 581.485 euros.

A pandemia obrigou a diferenciar os circuitos Covid-19 e Non-covid, e moi
especialmente nos servizos de urxencias. Asi, foi necesario expandir o servizo de
urxencias, ocupando espazos contiguos asignados & unidade HADO do hospital. En
consecuencia, e de xeito provisional, esta area tivo que ser reubicada na zona de
Docencia.

Con estas obras, a Unidade de Hospitalizaciéon a Domicilio do Hospital Alvaro
Cunqueiro dispora dun espazo definitivo e ben dimensionado, desefiado para asumir o
crecemento de persoal previsto no Plan Autondmico de HADO, ademais de estar
previsto dotalo cun equipo de profesionais mais, integrado por un facultativo e persoal
de enfermaria.

Na actualidade, o servizo conta con 15 efectivos -6 médicos/as e 8 enfermeiras/os e 1
administrativo- que dan cobertura domiciliaria & poboacion de todos os concellos da
Area Sanitaria de Vigo.

HADO presta asistencia a pacientes que, polas suas doenzas ou caracteristicas,
necesitarian ingreso hospitalario pero prefiren permanecer no seu domicilio onde os
profesionais sanitarios subministran os mesmos coidados e atenciéns que nun ingreso
hospitalario convencional. Deste xeito, asiste a pacientes con diversas patoloxias, non
s6 oncolodxicas, incluidos enfermos con necesidades paliativas. Asi, o pasado ano, os
profesionais de HADO da drea de Vigo atenderon a 866 pacientes nas suas casas.

5°7 millons de euros para os hospitais vigueses

Este contrato forma parte dos 5,7 milléns de euros de investimento en melloras nos
hospitais publicos de Vigo que foron comprometidos pola Xunta de Galicia na reunién
do Consello celebrada nesta cidade en abril de 2022.

O investimento inclue seis obras de reforma no Hospital Publico Alvaro Cunqueiro, tres
delas xa executadas por importe de preto de 2 milléns de euros (o novo hospital de dia
de salde mental infanto-xuvenil, a nova unidade de enfermidades raras e a renovada
area de necropsias de anatomia patoldxica); esta da unidade de Hospitalizacién a

Domicilio xa adxudicada, asi como outras duas cuxa obra vaise licitar proximamente (a
nova area de rehabilitacion cardiaca e o hospital de dia de procesos médicos).

Por outra banda, a segunda parte do investimento, destinada a equipamentos,
completouse coa adxudicacién o pasado ano por preto de 2 millédns de euros de dous
contratos: o de equipamento electromédico e mobiliario clinico para a creacién da
nova Unidade de Intervencionismo e Endoscopia Avanzada do hospital Alvaro
Cunqueiro e mais o dos equipos necesarios para o novo Servizo de Cirurxia Maxilofacial
que se instalard no Meixoeiro e aparataxe para outros servizos como unha torre de
laparoscopia para o de Cirurxia Tordcica ou un equipo de urodinamia para o Servizo de
Uroloxia.

